
De la soupa bein salaie

On bon payisan vivessé avoué sa fenna,
sa felye, son valet et la fenna a stisse dan,
la balla-felye. On dit prao que dein on
ottd, faut pas que l'ein y’ausso meé de
fenna que de fornet, et cein lé bin la
vereta. Son trai cotillons quie, n’avait
pas la mime manaire de fére. La mére et
la felye d’ao cote, et la balla-felye de I’au-
tro, et cein allave tant bein que mau.

On dro, l¢é arreva 1é cosandaire por fére
dein biz-atou a son dama. Il s’agit, a sti
mommeint de fére dai repé d’attaqua son
n’a pas einvia d’itre délavayie pé lo
mondo.

La mére fa sé recoumeindachon a la
balla-felye :

« Vouai, tsouye de pas omblya de sala
la soupa, t’a oyu! »

L’étai por la mourga, por cein que
I'avai omblya la dzo dévan. Et su cein 1’é
salydite ein bordounneint.

On mommeint apri, ate-que la felye,
que sé dit, ein li-mimo :

« Prao su que ma balla-chéra I'a om-
blya de sala la soupa, quemet hier, lé
tant bite qu'on vao ! »

Impougne lo potasson de la sat déssus
la tsemena et ein mé onna botinna pougna
dein la mermite.

Binstoa apri, arreve la mére :

« Mé faut sala la soupa, de bi savai, que
noutra tite d’ouye I’a omblya ! »

Et P'accoulye assebein sa pougna de
sau, dévan de sailli.

Vaitsé qu’eintre la balla-felye :

« Mé faut pas omblya la sai a la soupa,
la vilhie, I’a prao z’u soin de mé rappela
que cein mé arreva hier. Et son pridzo n’é
pas pri de botsi! »

Et quemet ]lé duve proumire 1'a mé
onna poiigna de sau.

A midzo, lo maitre, qu’avai agota la
soupa lo proumi, fa dince, tot bounna-
meint :

« Quemet hier, vo z’ein remé omblya
de sala voiitra soupa ! »

Adan lé trai fémalla de brama dao mi-
mo coup :

« Mé ié sala, atan que d’acotoumaye !
Mé ié sala, su sure d’avai mé onna poi-
gna de sau ! Mé ié sala. Oyi, ié sald bein
adrai ! »

« Bon, de lo maitre, se vo z’ein mé cein
que falyai trai iadzo, faut itre ébahia
ce ¢a soupe eimporte lo mor ! »

Vouétin, lé cosandaire que riguenavan,
lo maitre, lao fa:

« Ma vo du lo pailo, vo z’ein prao iyu,
cllido trai bedouma sala la soupa iena
apri l'autro; porquie n’ein vo rein de
por lé arreta ?

» Ah, ma fein, no z’ein peinsa qu’ire
la mouda tsi vo ; que ti ¢do que passavan
a l'otto dussan béta onna pougna de sal
dein la mermite de la soupa. Adan no
z’ein laissi fére! » F. R.

